
Aasmani Kitabon par Imaan Lana

Allah Ta’ala ne insano ki hidayat ke liye mukhtalif kitaabein nazil ki, jin mein Taurat, Injeel, Zaboor
aur Quran-e-Kareem shamil hain. Aasmani kitaabon par imaan lanay ka matlab yeh hai ke hum
tasleem karein ke yeh kitaabein Allah ki taraf se hain aur in mein jo hidayat di gayi hain woh haq
aur sach hain. Taham, Quran-e-Kareem aakhri kitaab hai jis ne tamam pichli kitaabon ko
mansookh kar diya. Is liye ab hidayat ka wahid zariya Quran-e-Kareem hai.

Rasoolon par Imaan Lana

Allah ne insano ki rehnumai ke liye aik laakh chowbis hazaar ke gareeb anbiyah bheje, un me se
teen so pandrah rasool they. Har nabi ne apni ummat ko Allah ka deen pehunchaya aur unpar
imaan lana zaroori hai. Hazrat Adam el 44 se lekar Hazrat Muhammad #5 tak sab nabi sachay
hain aur Allah ki taraf se mab'oos kiye gaye hain. Humein tamam anbiyah par imaan rakhna hai
aur yeh yageen karna hai ke har nabi ne apni ummat ko mukammal deen pehunchaya.

Aakhirat ke Din par Imaan

Aakhirat ke din par imaan lanay ka matlab yeh hai ke marne ke baad dobara zinda hona hag hai.
Qabr mein azaab ya naimatain milti hain, aur mehshar ke din tamam insano ka hisaab kitaab
hoga. Jo log naik amaal kareinge wo jannat mein jainge aur jo log buray aamaal kareinge unka
anjaam jahannum mein hoga. Jannat aur jahannum dono pehle se mojood hain aur unpar imaan
rakhna zaroori hai.Qayamat ke nishanion par imaan lana bhi isi ka hissa hai.

Allah aur Rasul & ne Qiyamat ki nishaniyan do gisam mein tagseem ki hain: Alamat-e-Sughra aur
Alamat-e-Kubra. Alamat-e-Sughra, yaani choti choti nishaniyan, Nabi & ke zamane se zahir hona
shuru ho gayi thi aur aaj tak zahir hoti ja rahi hain. In mein kuch nishaniyan yeh hain: Nabi & ka
mab’uth hona (Rasul ban kar aana), jhooti gawahi ka aam hona, amanat dari ka khatam hona,
zina aur sharab ka aam hona, tijarat ka barhna, aur gareeb logon ka unchi imaratein banane mein
mugabla karna. Ek aur nishani yeh hai ke ghulam apne aaqa ko janam denge, jiska matlab yeh hai
ke aulad waldain ke sath badtamizi aur ghulamon jaisa salook karegi.

Alamat-e-Kubra, yaani bari nishaniyan, ab tak zahir nahi hui hain. In bari nishaniyon mein Imam
Mehdi ka khurooj hoga, jo sab Musalman firgon ke liye magbool honge aur unke haath par bait ki
jayegi. Dajjal ka nikalna ek bara fitna hoga, jisse bachne ke liye Nabi  ne Allah se panaah mangi.
Uske baad Hazrat Isa ka nuzool hoga, jo Dajjal ko qatal karenge aur Yajuj aur Majuj ke fitne se
Musalmanon ko bachaenge. Yajuj aur Majuj ka fitna Allah ke hukm se khatam hoga. Ek aur bari
nishani Suraj ka maghrib se tuloo hona hai, jabke ek janwar, Dabbatul-Arz, nikal kar logon se
guftagu karega aur unke aamaal ka izhar karega. Dukhan, yaani dhuwan, ek aur nishani hai, jo

kafiron ke liye halaakat aur mominon ke liye sirf zukaam banega. Is ke ilawa, Allah teen jagah,
Mashriq, Maghrib aur Jazirat-ul-Arab mein zameen ko dhansayenge.

Taqdeer par Imaan Lana

Taqgdeer par imaan lana yeh hai ke jo kuch bhi is duniya mein hota hai, wo Allah ke ilm aur uski
marzi se hota hai. Allah ne har cheez ko loh-e-mahfooz mein likh diya hai aur koi cheez uske ilm
aur iraaday ke baghair nahi hoti. Is par imaan rakhna imaan ke arkaan mein shamil hai.

lhsaan ka Mafhoom

Hadith Jibreel mein Nabi Kareem &8 ne ihsaan ke bare mein farmaya ke ihsaan yeh hai ke tum
Allah ki ibadat is tarah karo goya ke tum use dekh rahe ho, aur agar tum use nahi dekh sakte to
yageen rakho ke wo tumhein dekh raha hai. lhsaan ka matlab har kaam ko umda tareeqay se
anjaam dena hai, aur ibadat mein khuloos niyat ke saath Allah ki raza ke liye amal karna zaroori
hai.

lhsaan ki Do Qismein

Ihsaan ki do gisam hain: pehli, ibaadaat mein ihsaan yani Allah ki ibadat ragbat, shauq aur aajzi ke
saath ada karna, sunnat ke mutabiq aur Allah ki raza ke liye amal karna. Doosri, makhlooq ke
saath ihsaan yani insano ke saath husn-e-suluk ka rawayya apnana, jaise walidain ki khidmat,
dosron ki madad aur logon se narmi se pesh aana.

Insaan ki Tarbiyat aur Zahiri Aamaal ki Ahmiyat

Islam mein dakhil hone ke baad, insaan ki zindagi ka har pehlu Allah ke ahkamaat ke mutabiq
hona chahiye. Imaan aur amal laazim o malzoom hain, yani agar koi shakhs imaan ka dawa karta
hai lekin zahiri aamaal nahi karta, to uska imaan kamzor hai. Amal imaan ka hissa hai, aur naik
aamaal se imaan mein izafa hota hai jabke buray aamaal se imaan kam hota hai.

www.iouurdu.com




